
SAHOLI FAROVONLIK 

DARAJASIDAGI FARQLARNI 
TARTIBLASH YO‘NALISHLARI

Xasanov Rustam Rabimovich
Iqtisodiyot fanlari doktori, Makroiqtisodiy 
va hududiy tadqiqotlar instituti professori, 
bo‘lim boshlig‘i

Turdiyev Zoxidjon Rustamovich
Oliy ta’lim, fan va innovatsiyalar vazirligi, 
Axborot-tahlil va ijro intizomi bo‘limi bosh 

mutaxassisi

Annotatsiуa: Ushbu maqolada aholi farovonligi, undagi farqlar, kelib chiqish sabablari, bu borada iqtisodchi olimlar 
qarashlari, aholining eng past va eng yuqori daromadga ega guruhlari o‘rtasidagi tafovut, daromadlar farqlanishining 
asosiy jihatlari va farovonlik bilan bog‘liq bo‘lgan masalalar yoritib berilgan. Shuningdek, aholi farovonligi darajasidagi 
farqlarni kamaytirish borasida takliflar keltirilgan.

Kalit so‘zlar: daromad, farovonlik, ijtimoiylik, tabaqalashuv, turmush darajasi, oqilona sarflar, boylar va kambag‘allar, iqti-
sodiy va ijtimoiy tengsizlik, aholi daromadlarining farqlanishi, iqtisodiy yuksalish, aholi farovonligining o‘sishi.
Abstraсt: This article highlights the well-being of the population and differences in living standards, the reasons for its 
origin, the views of economists, the difference between the lowest and highest income groups, the main aspects of 
income differentiation and issues related to welfare. Proposals were also put forward to reduce the differences in the level 
of well-being of the population.

Keу words: income, welfare, the public, differentiation, standard of living, reasonable expenses, rich and poor, economic 
and social inequality, differentiation of income of the population, economic growth, growth of welfare of the population.
Аннотация: В этой статье освещается благосостояние населения и различия в уровне жизни, причины его проис-
хождения, взгляды ученых экономистов, различие между группами населения с самым низким и самым высоким 
доходом, основные аспекты дифференциации доходов и вопросы, связанные с благосостоянием. Также были 
выдвинуты предложения по сокращению различий в уровне благосостояния населения.

Ключевые слова: доход, благосостояние, общественность, дифференциация, уровень жизни, разумные расходы, 
богатые и бедные, экономическое и социальное неравенство, дифференциация доходов населения, экономиче-
ский рост, рост благосостояния населения.

K I R I S H
Yangi O‘zbekistonda muvofaqiyatli amalga oshirilayotgan islohotlarda “Yangi O‘zbekiston – ijtimoiy davlat” 

prinsipini hayotga tatbiq etish masalasiga ustuvor e’tibor qaratilib, iste’mol talabini kengaytirish maqsadida 
sotsial sohani rivojlantirish, mehnatga xaq to‘lashni yanada oshirish, xizmat ko‘rsatish sektorini, infratuzilma 
obyektlarini rivojlantirishga, transport va kommunikatsiya loyihalari amalga oshirilishiga alohida e’tibor beril-
moqda (1).

O‘zbekiston aholi iqtisodiy farovonligini oshirishda e’tiborli jihati, aholining jon boshiga hisoblangan real 
daromadlari muttasil oshib borishi hisobidan, uning iste’moli tarkiban yangilanib, aholi hayot kechirishning qulay 

sharoitlariga ega bo‘lib borishi ko‘zatilmoqda. O‘zbekistonda farovonlikni umumlashgan ko‘rsatkichi hisob-
langan inson taraqqiyoti indeksi va barqaror rivojlanish maqsadlariga erishayotganligini, mamlakatning ijtimoiy 
reytingi oshib borishini xorijlik mutaxassislar, xalqaro tashkilotlar e’tirof etishmoqda.

A D A B I Y O T L A R  S H A R H I
Aholi farovonligi va uni yuksaltirish taraqqiyotning bosh masalasi sifatida qaralib kelinmoqda. Iqtisodiyot 

nazariyasi fan sifatida shakllangan davrdan boshlab hozirga qadar aholi farovonligi u yoki bu darajada o‘rganildi.
Marjinalistlar ehtiyojni to‘laroq qondirish uchun iqtisodiy resurslarni oqilona ishlatish zarur deb hisobladilar. 

L.Valras “Maksimal farovonlikka erishishni ta’minlovchi resurslar taqsimotini optimal”1 (1) deb bildi. Marjinalist 
G.Sidjvik e’tirof etishicha, individ bozor tizimida o‘z farovonligini ko‘zlab mehnat qiladi, biroq bu bilan u daromad 
yaratishda ishtirok etib jamiyatga ham xizmat qiladi, chunki milliy daromad kishilarning daromadidan o‘zga 
narsa emas. G.Sidjvik individ va jamiyat manfaatining ziddiyatidan kelib chiqqan holda ta’kidlaydiki, bozorning 
individual naflilikka asoslangan raqobat mexanizmi hamma muammolarni ham yechavermaydi, bas shunday 
ekan ularni xal etishda davlat qatnashishi kerak.

K.Menger ishchilar mehnatini o‘zlashtirishni jamiyatning illati deb qarashni ma’qullamadi, chunki mehnat 
ishlab chiqarishni bitta omili xolos, u boshqa omillardan afzallikka ega emas. Uning qarashlariga ko‘ra, “Kapital 
sohiblari va yer egalari ishchilar hisobiga yashamaydi, balki yer hamda kapital hisobidan yashaydi”2 (2).

U farovonlikni ta’minlashda ishlab chiqarishdan tashqari savdo-sotiq ham qatnashishini ko‘rsatdi, chunki 
uning fikriga ko‘ra, “Har qanday xo‘jalikning maqsadi ne’matlarning moddiy hajmini ko‘paytirish emas, balki 
inson ehtiyojlarini imkon boricha borgan sari to‘laroq qondirishdir”3.

Neoliberalizm vakili Dj.B.Klark farovonlikning manbai bo‘lgan boylik muayyan paytda cheklanganligi uchun 
uning taqsimlanishi bozor qonuniga binoan bo‘lganda ko‘pchilik farovon bo‘ladi, deb hisobladi. Uning yozishicha, 
bu qonunga ko‘ra, “Mutlaqo mukammal raqobat sharoitida har bir ishlab chiqarish omiliga u yaratgan daromad 
tegadi”4 (4). Uning qarashlariga ko‘ra, omillar egasi oladigan daromad shakllari orasida ish xaqi bajarilgan ish 
uchun, foyda kapital berilgani uchun, foiz xizmat ko‘rsatgani uchun beriladi.

A.Marshall jamiyatda boylar va kambag‘allarning mavjudligini resurslarga tegadigan daromadlarni turlicha 
bo‘lishidan keltirib chiqardi. U iste’moldagi jiddiy farqlarni tabiiy holat deb qaradi. A.Marshall bozor iqtisodiyotida 
daromadlarning notekis taqsimlanishini inkor etmagan, u jamiyatda milliy daromad yomon taqsimlanganda 
ayrim kishilar daromadi birdaniga ortishi mumkin, lekin bu baribir daromadlarni hammaning farovonligi uchun 
yetarli qilmaydi. Bu bilan u xalq turmushini yaxshilash uchun milliy dividendning o‘zini ko‘paytirish zarurligini 
ta’kidladi, buning asosiy sharti sifatida mehnat unumdorligi o‘sishini ko‘rsatdi.

Farovonlikka ijtimoiy tengsizlik jihatidan qaragan olimlar sirasiga B.Djinni kiradi. U jamiyatdagi ommaviy 
farovonlik hammani bir xil yashashini emas, balki turmush darajasini jiddiy farqlanishi sharoitida yuz beradi, deb 
qayd etadi. U aholi daromadlaridagi tengsizlikni aniqlash koeffitsiyentlarini Detsil va Kvintel guruhlarga tadbiqan 
baholashni asoslab beradi.

T A D Q I Q O T  M E T O D O L O G I YA S I
Tadqiqot davomida korxonalar bankrotlik risklarini baholash h uchun mavjud modellar tahlili oʻtkazildi unda 

guruhlash, taqqoslama tahlil, statistik tahlil kabi medodlardan foydalanildi.
T A H L I L  V A  N A T I J A L A R

Bozor tizimida farovonlik darajasi turli miqyosda bo‘lsada, differensiatsiyalashadiki, bu uning jiddiy farqla-
nishini bildiradi. Odatda differensiatsiya tahlil etilganda aholi daromadi miqdori jihatidan 5 ta kvintelga ajratiladi.

Ularni differensiatsiyalashuv darajasi har guruhdagi aholidan 20%i olinib, uning jon boshiga daromad 
miqdori boshqa guruhdagi 20% kishilarning daromadi bilan taqqoslanadi. Bu guruhlar daromadidagi farqlar 
o‘zgarib tursada, hech qachon yo‘q bo‘lib ketmaydi, chunki buni bozor iqtisodiyoti qonunlari obyektiv ravishda 
taqozo etadi, unda ayni bir vaqtda tenglik va tengsizlik bo‘ladi.

O‘zbekiston bozor iqtisodiyotiga o‘tishi bilan aholi daromadlari o‘sibgina qolmay, ularni diversifikatsi-
yalashuvi ham yuz berdi. Diversifikatsiya daromad turlari va manbalarini o‘zgarishi bo‘lib, bu turli toifa aholiga 
nisbatan har hil kechadi, albatta bu eng avval bozor tizimiga xos yangi daromadlarni paydo bo‘lishi va o‘sishini 
bildiradi.

Farovonlikdagi farqlarni iste’molning tarkibi va sifati ham bildiradi, ya’ni quyi qatlamda sifati past oziq-
ovqat iste’mol etilsa, eng yuqori qatlamda sifatli oziq-ovqat iste’moli ustivorlikka ega. Turmush madaniyati va 

1 Блауг М. Экономическая мысль в ретроспективе. – М.: 1994. – С. 329. 
2 Ядгаров Я.С. История экономических учений. – М.: 1996. – С. 150.
3 O‘sha yerda. – С. 152.
4 Кларк Дж.Б. Распределение богатства. – М.: 1992. – С. 17.

Squlayligini ifodalovchi tovarlar iste’moli yuqori daromadli guruhda quyisiga nisbatan ko‘p bo‘ladi. Yuqori guruhga 

mansub kishilar quyi guruh vakillariga nisbatan pullik ijtimoiy xizmatlarni ham ko‘proq iste’mol etadilar, ya’ni tib-
biyot xizmatlari, ta’lim xizmatlari, madaniyat va sport xizmatlari va h.k. Xullas, farovonlikdagi ijtimoiy tafovutlar 
iste’molning hajmi va uning sifatida ham gavdalanadi.

Aholining farovonlik bo‘yicha differensiatsiyasi kishilarni qo‘shimcha daromad topishga undasada, kam-
bag‘allikni yuzaga keltiradi. Kambag‘allik tabiiy narsa, biroq, uning chuqurlashib ketishi jamiyatdagi ijtimoiy 
muvozanatni buzib yuborishi mumkin. Shu sababli kambag‘allikni chegaralab turish differensiatsiya jaray-
onini tartiblab turishning muhim jihatidir. Buning uchun esa uning sabablarini aniqlash lozim. Ko‘p olimlar va 
xalqaro tashkilotlar ilmiy tadqiqotlari ko‘rsatishicha, kambag‘allikning asl sababi iqtisodiyot qaloq bo‘lishidir. 
Kambag‘allik miqyosi iqtisodiy salohiyat darajasiga teskari mutanosiblikda bo‘ladi. Shu sababli Jahon banki 
ma’lumotlariga ko‘ra, dunyodagi kambag‘allarning eng katta qismi iqtisodiyot zaif mamlakatlarga to‘g‘ri keladi.

Iqtisodiyot qanchalik yuksak darajada bo‘lsa, farovonlikdagi tengsizlik shuncha kam bo‘ladi va, aksincha 
iqtisodiyot darajasi qanchalik past bo‘lsa, tengsizlik shunchalik kuchli bo‘ladi. Ammo tengsizlik miqyosi davlat-
ning ijtimoiy siyosatiga ham bog‘liqdir. Davlatning ijtimoiy siyosati naqadar kuchli yoki kuchsiz bo‘lishiga qarab 
iqtisodiyot darajasiga nisbatan tengsizlik yuqori yoki past bo‘lishi mumkin (5). Hozir xatto, eng rivojlangan mam-
lakatlarda ham tengsizlik bir xil emas. Bu yerda 10% eng kambag‘allarning daromaddagi hissasining tebranish 
amplitudasi 1,9% va 4,8% oralig‘ida bo‘ladi. Eng boylarning hissasi esa 21,3%dan 34,9%gacha boradi.

Xalqaro tashkilotlar inson taraqqiyoti jihatidan O‘zbekistonni o‘rtacha mamlakatlarga kiritishadi. Shu sababli 
bu yerdagi tengsizlikni o‘rtacha mamlakatlar doirasida ko‘rib chiqish to‘g‘ri bo‘ladi. O‘zbekistondagi tengsizlikni 
shartli ravishda bo‘lsada boshqalar bilan taqqoslash mumkin. Bu amalning natijalari keltirilgan jadvalda berildi 
(2-jadval).

1-jadval: Jahonning turli mamlakatlarida aholi daromadlaridagi tengsizlik5

№ Mamlakatlar

2021-yil
Daromadlardagi hissa (%) Tengsizlik diapozoni

10 % eng 
kambag‘allar 

hissasi

10 % eng 
boylar 
hissasi

10 % eng boylar daromadlarining 10 % eng 
kambag‘allar daromadlaridan yuqoriligi, 

marta

Djinni 
koeffitsiyenti

1 Turkmaniston 2,5 31,8 12,9 40,8
2 Tailand 2,6 33,7 13,1 42,5
3 Eron 2,6 29,6 11,6 38,3
4 Gurjiston 1,9 3,6 15,9 38,3
5 Tunis 2,4 31,6 13,3 40,8
6 Jazoir 2,8 26,9 9,6 35,3
7 Filippin 2,4 33,9 14,1 44,0
8 Indoneziya 3,0 32,3 10,8 39,4
9 O‘zbekiston 2,9 29,5 10,3 36,7
10 Gvatemala 1,3 42,4 33,9 53,7
11 Hindiston 3,6 31,1 8,6 36,8
12 Angola 0,6 44,7 74,6 58,6

Tengsizlik Djinni koeffitsiyenti bilan aniqlanadi. Mutlaqo tenglik bo‘lganda koeffitsiyent 0(nol)ga teng 
bo‘ladi. Mutloq tengsizlikda koeffitsiyent 100(yuz)ga tenglashadi. Amalda mutlaqo tenglik va tengsizlik bo‘lma-
ganidan, koeffitsiyent 0 va 100 oralig‘ida bo‘ladi. Jadval ma’lumotlariga ko‘ra, O‘zbekiston bu koeffitsiyent kichik 
mamlakatlar qatoridan o‘rin olgan. Bu yerda boylar va kambag‘allar daromadlaridagi farq 10,3 marta bo‘lgan. 
Chunki, boylar qo‘lida daromadlarning 29,5%i to‘plangan. O‘zbekistondagi tengsizlikni me’yorida bo‘lgan teng-
sizlik deb ham aytish mumkin.

Masalan, Djinni koeffitsiyenti Gaitida 59,5, Botsvanada 61,0, Namibiyada, xatto 74,3 bo‘lgan. Bu daro-
madlarni xaddan tashqari katta qismi boylar qo‘lida to‘planishi natijasida kambag‘allar son jihatidan ko‘pchilik 
bo‘la turib, daromadlarni g‘oyat kichik qismiga ega bo‘lishlarini bildiradi. Davlat kambag‘allarga atroflicha 
yordam berib, ularning daromadini oshirishga ko‘maklashgan joyda daromadlardagi tengsizlik me’yorida bo‘lib, 
bu bozor qonun-qoidalari jihatidan adolatli hisoblanadi.

5 Fiskal siyosat. 2021, 2023, 2025-yillar. O‘zbekiston Respublikasi Moliya vazirligi. www.mf.uz/www.openbudget.uz. O‘zbekiston Res-
publikasi Davlat statistika agentligi ochiq ma’lumotlar portali.

O‘zbekistonda boylar va kambag‘allar daromadlaridagi farq 10 martadan ziyodroq bo‘lib turadi. Vaho lanki, 
shunday mamlakatlar ham borki, u yerda mazkur farq 40, 50 va xatto, 60 martadan ziyod bo‘ladi, chunki davlat 
tengsizlikning chuqurlashuviga yo‘l ochib, muhtojlarni himoya qilishga hech bir e’tibor bermaydi. O‘zbekis-
tondagi tengsizlikni me’yorida bo‘lishi davlat faol ijtimoiy siyosatining natijasidir, deb aytishga barcha asoslar 
bor.

Daromadlar diversifikatsiyasi va uning turlari konsentratsiyasini, aholining kvintel guruhlariga qarab 
farqlantirish mumkin. Birinchi va ikkinchi kvintelni kam ta’minlanganlar tashkil etadi. Uchinchi kvintelga daro-
madi o‘rtacha bo‘lganlar (ularni o‘rtahol deb ham atashadi) kiritiladi. To‘rtinchi va beshinchi kvintelga daromadi 
ko‘p bo‘lganlar (ularni boy va o‘ta boylar desa ham bo‘ladi) kiradi. Biz shundan kelib chiqqan holda, kvintellarni 
yiriklashtirib 3ta kvintelga keltirdik. Shunga qarab daromadlar diversifikatsiyasi va differensiatsiyasini ko‘rib 
chiqdik.

Aholining tabaqalashuvi daromad turidan ko‘ra ko‘proq uning miqdoridan kelib chiqadi. Shu sababli faro-
vonlikdagi farqlar tahlil etilganda bir kishiga hisoblangan daromadlar asos qilib olinishi shart. Buning uchun 
nominal daromadlarni qo‘llasa ham bo‘ladi.

Aholi daromadlari differensiatsiyasini aniqlash yuzasidan biz bajargan hisob-kitoblar natijalari quyidagi jad-
valda keltirildi (2-jadval).

2-jadval: O‘zbekistonda aholining eng past va eng yuqori daromadga ega guruhlari o‘rtasidagi tafovut 
(differensiatsiyalashuv) ko‘rsatkichlari6

№ Aholi ijtimoiy guruhlari
Aholining eng quyi guruhi

daromadi = 100

2020 2025 2030

1 Kam ta’minlangan aholi daromadi (daromadi pastlar) 100 100 100

2 O‘rtacha ta’minlangan aholi daromadi 1693 758 405

3 Yuqori darajada ta’minlangan aholi daromadi (daromadi yuqorilar) 2110 1540 830

Jadval ma’lumotlari ko‘rsatishicha, turli guruhlarga mansub aholi daromadlari tabaqalashgan bo‘lsada, 
ularning farqlari unchalik katta emas. Biroq, buni chuqurroq aniqlash uchun eng quyi (1-kvintel) va eng yuqori 
(5-kvintel) guruhlarga mansub aholi daromadlarini taqqoslash lozim. Aholi ijtimoiy guruhlarining ichida ham 
mikrodifferensiatsiya yuz beradi. Har bir guruhning o‘zidagi aholi daromadlar farqlanishini ham hisobga olish 
lozim.

Jadvalda keltirilgan ma’lumotlargan ko‘ra, 2020-yil eng quyi, ya’ni 1-kvinteldagi aholi daromadi en yuqori, 
ya’ni 5-kvinteldagi aholi daromadidan 21,1 marta kam bo‘lgan. 2030-yilda esa, 1-kvinteldagi aholi daromadi 
5-kvinteldagi aholi daromadidan 8,3 martaga kam bo‘lgan. Demak, O‘zbekistonda aholi daromadlaridagi tafovut 
ijobiy tarafga o‘zgaradi.

Daromadlarni farqlanishiga qarab iste’mol miqdori ham farqlanadi. Aholi turli guruhlarining daromaddagi 
farqiga nisbatan iste’moldagi farq kam bo‘ladi, lekin jamg‘arishdagi farq ko‘p bo‘ladi. Buning sababi shundaki, 
kam ta’minlangan xonadonlar daromadi deyarli to‘la-to‘kis iste’molga sarflansa, serdaromadlarda uning kichik 
qismi iste’molga yuboriladi. Shunga ko‘ra, farovonlik differensiatsiyasi baholanganda jamg‘arishni ham hisobga 
olish lozim.

X U L O S A  V A  T A K L I F L A R
Aholi farovonligi iqtisodiy va ijtimoiydir. Iqtisodiy farovonlikni real daromadlar belgilaydi. Daromadlarni o‘zi 

ishlab chiqarish xosilasi sifatida yaratilgan tovar va xizmatlar bozor qiymatining bir qismi bo‘laturib, taqsimlash 
jarayonida shakllanadi. Aholi daromadlari shakllanishi obyektiv xodisa, uni o‘z bilganicha o‘zgartirib bo‘lmaydi, 
chunki buni bozor tizimiga xos taqsimlash qonuni boshqaradi. Mazkur qonunga binoan har bir iqtisodiyot sub-
yektining daromadi unga tegishli iqtisodiy resurslar bergan natijaga bog‘liq bo‘ladi va bu resurslar miqdori, sifati 
va ularni naqadar samarali ishlatilishini bildiradi. Rusurslar ishlab chiqarish omillariga aylanib, YAIM yaratishda 
ishtirok etadi, ularni bunga qo‘shgan hissasiga qarab resurs sohiblari YAIM qiymatining bir qismini daromad 
sifatida o‘zlashtiradilar. Bu qonun daromadlardagi tengsizlikni yuzaga keltiradi.

Hozirgi zamon iqtisodiyoti tabiatan bozor iqtisodiyoti bo‘lsada, bu yerda shakllanayotgan nobozor muno-
sabatlari ham shakllanadi. Bular insonparvarlik munosabati bo‘lib, ijtimoiy partnyorlik, mehr-oqibat va rahm-
shavqat munosabatlaridir, ular bozor iqtisodiyotiga aralash iqtisodiyot belgilarini bag‘ishlaydi. Nobozor muno-
sabatlari maxsus taqsimlash qonunini yuzaga keltiradi. Buni ijtimoiy zarurat yuzasidan taqsimlash qonuni deb 

6 O‘zbekiston Respublikasi Davlat statistika agentligi ochiq ma’lumotlar portali.

Saytish mumkin. Bu qonunga ko‘ra YAIM qiymatining bir qismi jamiyatning ijtimoiy himoyasiga muhtoj qatlamla-

rini ta’minlash uchun ajratiladi.
Taqsimlash jarayoni ko‘p bosqichli bo‘lib, dastlabki taqsimlash, qayta taqsimlash va yana qayta taqsim-

lashni o‘z ichiga oladi, ishlab chiqarishdagi taqsimlashdan boshlanib, iste’mol arafasidagi taqsimlash bilan 
yakunlanadi. Bu jarayonda asosiy va hosila daromadlar yuzaga keladi. Hosila daromadlarining o‘zi birinchi, 
ikkinchi darajali hosila daromadlaridan iboratdir.

Iqtisodiy farovonlikni bildiruvchi real daromadlar ta’minlaydi. Real daromadlar pul daromadiga nimalar 
xarid etish mumkinligini bildirdi. Ammo, shunga tayanib real daromadlarni moddiylashtirib natural daromad 
sifatida qarash mumkin emas. Real daromad ham qiymat pul kategoriyasi, ularni narx-navoni va shunga ko‘ra 
pul birligi xarid qurbini hisobga oluvchi daromad deb baholash mumkin. Real daromad asosida qo‘lga tekkan 
nominal daromad miqdori va pulning xarid qobiliyati yotadi. Shu bois u nominal daromadlar miqdoriga to‘g‘ri 
mutanosiblikda, undan olingan chegirmalar va narx-navoga teskari mutanosiblikda bo‘ladi.

Aholi farovonlik darajasidagi farqlarni yumshatish uchun:

Birinchidan, yangi ish o‘rinlar yaratish va aholi minimal daromadlari miqdorini oshirish orqali tengsizlikni 
qisqartirish. Buning uchun ehtiyojmand aholini, ayniqsa yoshlar va ayollar talablari va imkoniyatlarini o‘rganib, 
kasbga o‘qitish va tadbirkorlik faoliyatiga keng jalb qilish.

Ikkinchidan, davlat ko‘magida investitsiyalarni rag‘batlantirish orqali oziq-ovqat sektorini yanada rivojlan-
tirish, ichki va tashqi bozorda iste’molchilar talabini qondirish uchun sharoit yaratish. Buning uchun, mahal-
lalarda ishlab chiqarish ixtisoslashuvini keng ko‘lamda tashkil etish maqsadga muvofiq.

Uchinchidan, mahalliy sharoitga mos ixtisoslashgan sanoat tarmoqlarini ustuvor rivojlantirish farovonlik-
dagi farqni kamaytirishga erishishning asosiy omilidir. Buning uchun, qishloq joylarga ixchas sanoat ishlab 
chiqarish turlarini kiritish va yuqori ish haqi to‘lanadigan ish joylarini tashkil etish zarur hisoblanadi.

